
CANTO DECIMO SETTIMO





ARGOMENTO






Giacomo e Yanez con unn-a canôa

Van çercando Colombo; e ô diao d’asbrio

Pe fin storti a portâli ô se demôa

A-a costa americana tutt’in gio:

Tornæ in Aïti, ô trêuvan giûsto allôa,

Che vegnî zù da Cubba e tutt’unio

L’esercito d’Indien sfilâ non visto

O vedde co-i so alleæ da Montecristo.







1

Mûse, intonæme a voxe, e avviæme a veña:

A dî cose mirabili m’appægio,

A-e quæ desdixan versci da dozzeña!

De Giacomo e d’Yanez canto ô viægio

Stravagante e solenne, do quæ appeña

In prosa o in metro se ne trêuva un pægio

Pe prestezza e vicende portentose

Në storie romanzesche e favolose.


2

Mâ Pacifico, Atlantico e Glaciale

Lô toccavan portæ in t’uña canôa,

De l'America tutto ô littorale

Giando in treî giorni comme uña demôa;

Parte spinti da-ô spirito infernâle,

Ch’ô tentava de fâli andâ in malôa;

Da-ô spirito do Çê parte protetti

Contro i sforsci di genii maledetti.

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/520&oldid=40758"


				
			

			
			

		
		
		  
  	
  		 
 
  		
  				Ùrtima modìfica a-i 23 nov 2021, a-e ôe 18:27
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 23 nov 2021 a-e 18:27.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








